
GOUVÈNÈ HOCHUL ANONSE LANSMAN APLIKASYON POU PWOGRAM 
SOULAJMAN 125 MILYON DOLA K AP SIPÒTE SEKTÈ TOURIS ETA A  

  
Pwogram 100 milyon dola pou Retounen Travay nan Sektè Touris la pou 

ankouraje kwasans djòb  
  

25 milyon dola pou pwogram sibvansyon Meet in New York la sipòte retou gwo 
evènman yo  

  
Fè pati inisyativ rekiperasyon enklizif "Retounen ak Touris, Retounen ak Travay 

yo", 450 milyon dola Gouvènè a  
  
  

Jodi a, Gouvènè Kathy Hochul te anonse lansman aplikasyon pou de pwogram 
sibvansyon touristik ki fèt pou sipòte epi revitalize sektè touris ak ospitalite Eta New 
York. Yo te premye anonse pwogram sibvansyon Retounen Travay nan Sektè Touris 
100 milyon dola a ak pwogram sibvansyon Meet in New York 25 milyon dola a nan mwa 
novanm nan kad inisyativ gouvènè a, lidè nan peyi a "Retounen ak Touris, Retounen ak 
Travay yo (Bring Back Tourism, Bring Back Jobs)". Toulede pwogram yo ap mete 
aplikasyon konplè disponib kounye a pou biznis nan sektè touris yo, sant konvansyon 
ak konferans yo, ak etablisman ebèjman ki otorize yo ki kalifye pou pwogram nan.  
  
"Pandemi an te bay kominote biznis Eta New York la an antye defi, men efè li yo te pote 
domaj espesyalman pou pwofesyonèl touris ak ospitalite nou yo," Gouvènè Hochul te 
deklare. "Pwogram sa yo te sible pou jwenn èd pou biznis yo reanboche travayè epi 
pote nouvo konvansyon ak evènman klas mondyal nan kominote nou yo - k ap demare 
motè ekonomik tout eta a ki se touris. New York se kote ki pi pasyonan, pi dinamik, api 
ki pi angajan sou planèt la, epi nou dwe fè tout sa nou kapab pou envite epi akeyi vizitè 
ki soti toupatou nan mond lan."  
  
Sektè ak mendèv touris ak ospitalite Eta New York la ak te afekte gravman pa efè 
devastan COVID-19 la. Anvan pandemi an, sektè a te sipòte yon djòb sou dis nan tout 
eta a. Lè li rekonèt enpòtans pou fè anplwaye sektè touris New York yo retounen 
travay, Gouvènè Hochul devwale pwogram sibvansyon Retounen Travay nan Sektè 
Touris 100 milyon dola a pou sipòte pou reanboche travayè yo lè li bay sibvansyon a 
biznis sektè touris ki te sibi difikilte ekonomik ki gen rapò ak pandemi an. Anplis, 
pwogram sibvansyon Meet in New York 25 milyon dola a te kreye pou katalize retou 

evènman, rankont, ak fwa komèsyal ki jenere vwayaj dafè, lè li kouvri yon pòsyon nan 
depans ki gen rapò ak evènman yo nan espas konferans ak otèl patnè yo.  
  
Atravè pwogram sibvansyon Retounen Travay nan Sektè Touris la, biznis ki kalifye yo 
ka resevwa sibvansyon 5,000 dola pou chak nouvo travay tan konplè ki ajoute, ak 2,500 
pou chak djòb nan pasyèl ki ajoute ant janvye ak jwen 2022. Benefisyè yo dwe reyalize 
yon ogmantasyon travay nè pou omwen de travay tan konplè pou yo kalifye pou 
finansman an; y ap bay sibvansyon yo pou yon minimòm 10,000 dola, ak yon 
maksimòm 200,000 dola. Aplikan yo dwe ranpli egzamen kalifikasyon an ki disponib isit 
la, epi y ap voye yon lyen bay aplikan ki pre-kalifye yo dirèkteman. Ou ka jwenn plis 
enfòmasyon, ki enkli enstriksyon sou pwogram nan isit la.  
  
Pou ankouraje retou deplasman pou biznis epi atire nouvo evènman, pwogram 
sibvansyon Meet in New York 25 milyon dola a ap bay sibvansyon pou lokal konferans 
ak etablisman ebèjman ki otorize yo pou konpanse yon pòsyon nan rabè yo bay sou frè 
lokasyon espas rankont yo ak pousantaj sal an gwoup yo k ap ede atire evènman ki 
kalifye. Y ap bay sibvansyon yo sou yon baz ranbousman, epi yo depann de faktè 
tankou gwosè evènman an, anilasyon frè, ak rabè yo ofri. Pwogram nan limite pou 
nouvo evènman ki pa t pwograme anvan. Aplikan yo dwe ranpli egzamen kalifikasyon 
an ki disponib isit la, epi y ap voye yon lyen bay aplikan ki pre-kalifye yo dirèkteman. 
Delè aplikasyon yo se 31 desanm 2022. Ou ka jwenn plis enfòmasyon, ki enkli 
enstriksyon sou pwogram nan isit la.  
  
Komisè pa Enterim ak Direktè Egzekitif ak PDG yo deziyen pou Empire State 
Development lan, Hope Knight te deklare, "Ou pa ka depase estimasyon enpòtans 
ekonomik sektè touristik la: li sipòte travay ak ti biznis, epi jenere revni pou kominote 
atravè Eta New York. Gouvènè Hochul te angaje pou rekonstui sektè vital ak dinamik 
sa, epi sibvansyon yo bay atravè pwogram sa yo ap entwodui nouvo odyans pou Eta 
New York atravè nouvo evènman, epi fè Nouyòkè yo retounen travay nan sektè touris 
la."  
  
Vis Prezidan Empire State Development ak Direktè Egzekitif Touris la, Ross D. 
Levi, te deklare, "Pwogram "Retounen ak Touris, Retounen ak Travay yo" Gouvènè 
Hochul la ap sipòte rekiperasyon sektè touristik Eta New York la lè li fè travayè yo 
retounen nan travay yo epi favorize retou gwo evènman tankou rankont, konferans ak 
ekspozisyon yo. Ansanm ak patnè touristik nou yo - soti nan òganizasyon maketing 
destinasyon rejyonal ak lokal yo rive nan lokal ak atraksyon atravè eta a - nou ka 
retounen ak touris la epi raple biznis ak vizitè yo ke pa gen lòt kote tankou New York."  
  
Pwogram sa yo konplete efò kontini I LOVE NY, Divizyon Touris Empire State 
Development an, pou fè pwomosyon touris epi revitalize sektè touristik eta a. Efò sa yo 
enkli pou angaje epi envite nouvo vizitè nasyonal ak entènasyonal pou eksplore eta a. 
Nan mwa fevriye a, Gouvènè Hochul te anonse lansman premye piblisite touristik 
mondyal ki destine pou konsomatè peyi Ostrali, Kanada, Frans, Almay, Itali ak Wayom 
Ini. Epi tou, I LOVE NY te fè patenarya ak tou operatè entènasyonal yo pou kreye epi fè 
pwomosyon pake vwayaj pou Eta New York ak Vil New York.  

Senatè Eta a, José M. Serrano te deklare, "Touris ak vizitè ki soti toupatou nan mond 
lan, ede fè New York destinasyon inik sa. Pwogram Gouvènè Hochul yo ap ede 
mendèv touristik la, sipòte biznis yo nan ekosistèm touris la, epi fè plis vizitè ak 
evènman touristik retounen nan vil nou yo. Mwen remèsye gouvènè a pou angajman li 
nan sektè touris eta a ak biznis ak moun ki fè de li yon sektè k ap pwospere pou New 
York."  
  
Manm Asanble Daniel O'Donnell, te deklare, "Ekonomi New York la depann de yon 
sektè touris ki dinamik. Nan chak rejyon nan eta nou an, vizitè yo vin eksperimante 
atizay enkwayab, kilti, espas anplennè, ak pèsonaj New York la, epi lè yo fè sa, yo 
sipòte restoran lokal yo, espas, magazen, otèl, espektak yo, ak plis toujou. Pandemi an 
te kreye defi san konte pou sektè touris la, epi se premye moun ki te obsève moun yo 
ap goumen pou retounen sou pye yo. Li esansyèl pou nou sipòte retou touris la nan Eta 
nou an nan fason ki solid, ak tout moun li sipòte yo. Mwen remèsye Gouvènè Hochul 
dèske li rekonèt wòl vital touris la jwe pou fè eta a pwospere, ak pou angajman li pou 
ede sektè a rebondi epi vin pi gran epi pi byen ke jamè."  
  
Pou ede planifye pwochen vakans ou nan Eta New York, tanpri vizite www.iloveny.com. 
Gen plis enfòmasyon sou retrèt nan Vil New York ki disponib sou www.iloveny.com/nyc.  
  

###  

 
Lòt nouvèl disponib sou sit www.governor.ny.gov 

Eta New York | Chanm Egzekitif | press.office@exec.ny.gov | 518.474.8418  
 

ANILE ENSKRIPSYON OU 
 

https://gcc02.safelinks.protection.outlook.com/?url=http%3A%2F%2Fwww.iloveny.com%2F&data=04%7C01%7CRicardo.Pelaez%40otda.ny.gov%7C57d9909974e642c0215e08da126cb236%7Cf46cb8ea79004d108ceb80e8c1c81ee7%7C0%7C0%7C637842555300981649%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000&sdata=fk3xzoG9j72nsj20APsJ%2FBu3O5n%2FMIglXocV4DEePBk%3D&reserved=0
https://gcc02.safelinks.protection.outlook.com/?url=http%3A%2F%2Fwww.iloveny.com%2Fnyc&data=04%7C01%7CRicardo.Pelaez%40otda.ny.gov%7C57d9909974e642c0215e08da126cb236%7Cf46cb8ea79004d108ceb80e8c1c81ee7%7C0%7C0%7C637842555300981649%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000&sdata=QKu8RXpsS4jEREOAqvGolxgGrWxPjjpsUdpBwFRDMH8%3D&reserved=0
https://gcc02.safelinks.protection.outlook.com/?url=http%3A%2F%2Fwww.governor.ny.gov%2F&data=04%7C01%7CRicardo.Pelaez%40otda.ny.gov%7C57d9909974e642c0215e08da126cb236%7Cf46cb8ea79004d108ceb80e8c1c81ee7%7C0%7C0%7C637842555300981649%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000&sdata=GZH%2Fl0D3xrQJtgx8PzWmz2V1dmNdTAfqKohxsp%2ByHBU%3D&reserved=0
mailto:press.office@exec.ny.gov
https://gcc02.safelinks.protection.outlook.com/?url=https%3A%2F%2Fit.cwnls.com%2Fapp%2Fitpage.nsf%2Funsubscribe.xsp%3Faction%3Dunsubscribe%26id%3D1100PRES3E5DA2047EB33CC285258815005BB42D00000000000000000000000000000000&data=04%7C01%7CRicardo.Pelaez%40otda.ny.gov%7C57d9909974e642c0215e08da126cb236%7Cf46cb8ea79004d108ceb80e8c1c81ee7%7C0%7C0%7C637842555300981649%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000&sdata=KsMnyBX%2BAY2lqLrOiz%2FI8hQPOBu8Rch3wMF1nhPK3yM%3D&reserved=0

